
ХУЛОСАИ 
шурои диссертатсионии 6D.KOA-020 назди

Донишгоҳи миллим Тоҷикистон 
барои дарёфти дараҷаи илмии номзади илм

Парвандаи аттестатсионии №
Қарори шурои диссертатсионй аз 08.02.2024, № 54

Барои сазовор донистани Амирқулов Нуриддин Амирқулович, 
шаҳрванди Ҷумҳурии Тоҷикистон, ба дараҷаи илмии номзади илмҳои 
филологи.

Диссертатсияи Амирқулов Нуриддин Амирқулович дар мавзуи 
«Вижагиҳои ғазали Симини Беҳбаҳонӣ» барои дарёфти дараҷаи илмии 
номзади илмҳои филологӣ аз рӯйи ихтисоси 10.01.03 - Адабиёти кишварҳои 
хориҷии Аврупо, Осиё, Африқо, сокинони бумии Амрико ва Австралия 
(адабиёти форсй) дар ҷаласаи шурои диссертатсионии 6D.KOA-020-H назди 
Донишгоҳи миллии Тоҷикистон (734025, шаҳри Душанбе, хиёбони Рӯдакӣ, 
17; фармоиши Комиссияи олии аттестатсионии назди Президента Ҷумҳурии 
Тоҷикистон аз 7-уми январи соли 2022, таҳти № 23) 30-юми ноябри соли 
2023, суратмаҷлиси № 46 ба ҳимоя қабул гардидааст.

Довталаби дараҷаи илмӣ Амирқулов Нуриддин Амирқулович 20-уми 
июли соли 1951 дар Ҷумҳурии Тоҷикистон таваллуд шудааст. Соли 1973 
факултети филологияи Университета давлатии Тоҷикистон ба номи В.И. 
Ленин (ҳоло Донишгоҳи миллии Тоҷикистон)-ро аз рӯйи ихтисоси филолог, 
омӯзгори забои ва адабиёти тоҷик хатм кардааст.

Аз соли 2022 унвонҷӯи кафедраи филологияи Эрони факултети 
забонҳои Осиё ва Аврупои Донишгоҳи миллии Тоҷикистон буда, ҳамзамон, ба 
ҳайси муаллими калони кафедраи фанҳои гуманитарии Донишгоҳи 
технологии Тоҷикистон фаъолият дорад.

Диссертатсия дар кафедраи филологияи Эрони факултети забонҳои 
Осиё ва Аврупои Донишгоҳи миллии Тоҷикистон анҷом ёфтааст.

Роҳбари илмӣ: доктори илмҳои филологӣ, профессори кафедраи 
фанҳои гуманитарии Донищгоҳи технологии Тоҷикистон Хоҷамуродов 
Олимҷон Ҳамроевич.

Муқарризони расмӣ: Салихов Шамсиддин Аслиддинович, доктори 
илмҳои филологӣ, профессор, мудири кафедраи назария ва таърихи адабиёти

Донишгоҳи давлатии омӯзгории Тоҷикистон ба номи Садриддин Айнӣ ва 
Наврӯзи Ҷумъамуроди Абдул, номзади илмҳои филологӣ, сардори Маркази 
матбуоти Вазорати маориф ва илми Ҷумҳурии Тоҷикистон ба диссертатсия 
тақризи мусбат пешниҳод намудаанд.

Муассисаи пешбар - Донишгоҳи байналмилалии забонҳои хориҷии 
Тоҷикистон ба номи Сотим Улуғзода дар тақризи мусбати худ, ки аз ҷониби 
раиси ҷаласа - мудири кафедраи назария ва таърихи адабиёт, номзади 
илмҳои филологӣ, дотсент Шамсов Н.С., мудири кафедраи филологияи 
Т Парки Наздик, номзади илмҳои филологй, дотсент Солиҳов Н.Ҳ. эксперт - 
номзади илмҳои филологй, дотсент Турсунов Ғ.А., котиби илмии ҷаласа - 
номзади илмҳои филологй, дотсент Боев Ш.Э. имзо гардида, бо имзою муҳри 
ректори муассиса, доктори илмҳои филологй, профессор Гулназарзода Ж.Б. 
пешниҳод шудааст, қайд намудааст, ки диссертатсияи Амирқулов Нуриддин 
Амирқулович дар мавзуи «Вижагиҳои ғазали Симини Беҳбаҳонй» ба талаботи 
бандҳои 31,33, 34 ва 35-и Тартиби додани дараҷаҳои илмй, ки бо қарори Ҳукумати 
Ҷумҳурии Тоҷикистон аз 30-юми июни соли 2021, таҳти № 267 тасдиқ шудааст, 
мувофиқ буда, муаллифи он ба дараҷаи илмии номзади илмҳои филологй аз 
рӯйи ихтисоси 10.01.03 - Адабиёти кишварҳои хориҷии Аврупо, Осиё, 
Африқо, сокинони бумии Амрико ва Австралия (адабиёти форсӣ) сазовор 
мебошад.

Муқарризон ва муассисаи пешбар бо назардошти муқаррароти бандҳои 
67-70 ва 74-75-и Тартиби додани дараҷаҳои илмй, ки бо қарори Ҳукумати 
Ҷумхурии Тоҷикистон аз 30-юми июни соли 2021, таҳти № 267 тасдиқ шудааст, 
интихоб ва таъин гардидаанд. Интихоби муқарризони расмй ва муассисаи 
пешбар ба он асоснок мегардад, ки онҳо мутахассисони бевоситаи соҳаи 
адабиётшиносй буда, дар корҳои илмию таҳқиқотӣ фаъолона иштирок 
менамоянд ва дар ин самт асару мақолаҳои зиёде таълиф кардаанд, ки 
муҳтавои онҳо ба мавзуи диссертатсияи мазкур иртибот дорад.

Довталаби дараҷаи илмй дойр ба мавзуи диссертатсия 8 мақолаи илмй 
ба нашр расонидааст, ки аз ин номгӯй 3 мақола дар маҷаллаҳои 
тақризшавандаи Комиссияи олии аттестатсионии назди Президенти 
Ҷумҳурии Тоҷикистон ба чоп расидаанд. Маводи интишоргардида нуктаҳои 
асосӣ, натиҷаҳо ва мазмуни. диссертатсияро инъикос намуда, саҳми шахсии 
муаллифро собит менамоянд.

I. Таълифоти муаллиф дар маҷаллаҳои илмии тақризшавандаи 
Комиссияи олии аттестатсионии назди Президенти Ҷумҳурии

Тоҷикистон:
[1-М]. Амирқулов, Н.А. Симини Беҳбаҳонӣ ва накди адабӣ / Н.А. Амирқулов 

// Паёми Донишгоҳи миллии Тоҷикистон. Бахши илмҳои филологӣ. - 
Душанбе, 2020. - № 8. - С. 267-271.

[2-М]. Амирқулов, Н.А. Навоварии Симин дар сохтори ғазал / Н.А. 
Амирқулов // Паёми Донишгоҳи миллии Тоҷикистон. Бахши илмҳои 
филологӣ. - Душанбе, 2021.-№ 1.-С. 151-156.

[3-М]. Амирқулов, Н.А. Симин ва масъалаи навоварй / Н.А. Амирқулов // 
Паёми Донишгоҳи миллии Тоҷикистон. Бахши илмҳои филологӣ. - 
Душанбе, 2021. - № 6. - С. 162-166.

II. Мақолаҳои муаллиф дар маҷмуаҳо ва нашрияҳои дигари илмй:
[4-М]. Амирқулов, Н.А. Ҳар чй мебинам сиёҳй... / Н.А. Амирқулов // Адабиёт 

ва санъат. - 2015. - 11 июл. - С. 11.
[5-М]. Амирқулов, Н.А. Симин ва мусиқй / Н.А. Амирқулов // Илм ва ҷомеа. 

-Душанбе, 2019.-№5 (18).-С. 133-143.
[6-М]. Амирқулов, Н.А. Чанд сухан перомуни таносуби муҳтаво ва вазн дар 

эҷодиёти Симини Беҳбаҳонӣ / Н.А. Амирқулов // Маводи конференсияи 
байналмилалии илмӣ-амалй дар мавзуи «Филологияи Шарқ дар масири 
фарҳанг ва тамаддунҳо» (22.12.2020). - Душанбе, 2020. - С. 252-255.

[7-М]. Амирқулов, Н.А. Симин ва нуктаҳои дилнишин / Н.А. Амирқулов // 
Адабиёт ва санъат. - 2021. - 14 март. - С. 6-7.

[8-М]. Амирқулов, Н.А. Мавзуъҳои иҷтимоӣ ва меҳанпарастй дар эҷодиёти 
Симин / Н.А. Амирқулов // Пешвоёни сиёсӣ ва таъсири онҳо дар ҳифзи 
сулҳ: саҳми Президента Ҷумҳурии Тоҷикистон дар мубориза бо 
терроризм ва ифротгарой (Маҷмуаи мақолаҳои илмй ва маърузаҳои 
конференсияи байналмилалии назариявй). - Душанбе: Матбааи 
Академияи идоракунии давлатии назди Президента Ҷумҳурии 
Тоҷикистон, 2023. - С. 298-303.

Ба автореферата диссертатсия аз муассиса ва муҳаққиқони зерин 
тақризҳо ба шурои диссертатсионӣ ворид шудаанд:

1. Тақризи номзади илмҳои филологӣ, мудири шуъбаи Шарқи Миёна 
ва наздики Института омӯзиши масъалаҳои давлатҳои Осиё ва Аврупои 
Академияи миллии илмҳои Тоҷикистон Зиёев Субҳиддин Насриевич мусбат 
буда, дар баробари зикри дастовардҳои илмии диссертант се эрод манзур 
шудааст:

1. Дар рисола масъалаи истиқболи шоирони баъдй нисбати 
навовариҳои Симини Беҳбаҳонӣ нишон дода мешуд, аҳаммияти илмии 
таҳқиқоти мазкур бештар намоён мегардид.

2. Яке аз вижагиҳои ғазалиёти шоир масъалаи забои ва услуби он 
мебошад, ки дар рисола дар ин боб ишорае ҳам ба назари мо нарасид.

3. Дар рисола хатогиҳои техникй ба назар мерасанд ва ислоҳи онҳо 
барои дар шакли монография таҳия ва нашр намудани муаллиф муфид хоҳад 
буд.

2. Тақризи номзади илмҳои филологй, мудири шуъбаи фолклори 
Института забои ва адабиёти ба номи Рӯдакии Академияи миллии илмҳои 
Тоҷикистон Мажнунов Абдуламин Абдулакимович низ мусбат буда, дар он 
ба баъзе камбудиҳои ҷузъӣ, аз қабили такрори андеша (саҳ. 60, 109), ба 
шакли гуногун омадани ному насаби адибон (Муайирй - Муайарй) ишора 
шудааст.

3. Тақризи номзади илмҳои филологй, дотсенти кафедраи забони 
тоҷикӣ ва ҳуҷҷатнигории Академияи идоракунии давлатии назди Президента 
Ҷумҳурии Тоҷикистон Шарипов Шариф Раҳмонович, дар маҷмуъ, мусбат 
буда, дар баробари дастовардҳои илмӣ ва муҳокимаю натиҷагириҳои ҷолиби 
таваҷҷуҳи муаллифи диссертатсия эродҳои зерин оварда шудаанд:

1. Бо дарназардошти маъруфияти Симини Беҳбаҳонй ва рӯйи кор 
омадани таҳқиқоти зиёд доир ба ашъори ӯ бахши “дараҷаи таҳқиқ”-и 
диссертатсияи Амирқулов Нуриддин Амирқулович пурра нест.

2. Дар ду боби аввали диссертатсия ягон байта шоҳид истифода 
нашудааст.

3. Диссертатсия аз ғалатҳои имлой ва услубй ори нест (автореферат с. 
6, 7, 9, 13, 15, 17,21).

4. Хулосаи диссертатсия аз бобҳои баъдй сурат гирифта, дар охир 
хулосаҳои фаслҳои аввали таҳқиқот оварда шудааст. Дар ин маврид низ бояд 
низоми хулосаҳо мавҷуд бошад.

Шурои диссертатсионй қайд менамояд, ки дар асоси иҷро кардани 
таҳқиқи илмӣ:

- унвонҷӯ Амирқулов Нуриддин Амирқулович бо истифода аз назарияҳо 
ва равишҳои илмй-таҳқиқотии самти адабиётшиносӣ ба омӯзиши 
хусусиятҳои ғазалиёти Симини Беҳбаҳонй пардохта, кори илмии муҳим 
ва арзишмандро ба анҷом расонидааст;

- таҳқиқи диссертатсионӣ дар асоси осори Симини Беҳбаҳонӣ - 
«Маҷмуаи ашъори Симини Беҳбаҳонӣ», «Ҷойи по», «Растохез», 
«Мармар», «Чилчароғ», «Сетори шикаста ва дар айни замон, дафтарҳои 
шеърии шоирони муосир Нимо, Шаҳриёр, Таваллулй, Касрой, Фурӯғ, 
Нодирпур ва тазкираҳои мавҷуди адабӣ анҷом ёфта, ғазалиёти шоир дар 
пояи назария ва равишҳои таҳқиқии муосир коркард шудаанд.

- масъалаҳои марбут ба ҷараёни зиндагй ва муҳимтарин марҳилаҳои 
камолу инкишофи шахсияти адабии шоир баррасӣ гардида, мазмуну 
мундариҷаи маҷмуаҳои ашъори Симини Беҳбаҳонӣ муайян 
гардидаанд;

- хусусиятҳои мавзуй ва ҳунарию бадеии ғазалиёти Симини Беҳбаҳонӣ 
таҳқиқу баррасӣ гардида, анъана ва навоварии шоир дар эҷоди ғазал 
собит шудааст;

- вазни ғазалиёти Симини Беҳбаҳонй ва авзони барсохтаи шоир 
мушаххас карда шудаанд;

- таъсирпазирй ва муносибати Симини Беҳбаҳонй бо шоирону адибони 
ҳамасраш муайян шуда, нуктаи назари шоир оид ба шеър, рисолати 
шоир ва абзорҳои шеърӣ ба доираи пажуҳиш фаро гирифта шудаанд.
Аҳаммияти назарӣ ва амалии таҳқиқ дар он зоҳир мешавад, ки 

масъалаҳои назарй, равишҳои таҳқиқ ва хулосаҳои ҳосилшуда дар ин рисола 
ҷанбаҳои назарии омӯзиши ғазалиёти Симини Беҳбаҳониро пурратар 
гардонида, дар таъини мухтассоти мавзуӣ, ҳунарй ва сабкии дигар анвои 
эҷодиёти адиб метавонад нақши муҳим дошта бошад.

Тахдилҳои анҷомёфта, афкори назарии муаллиф ва натиҷаҳои 
бадастомада дар таъини вежагиҳои ғазал дар давраҳои гуногуни таърихи 
адабиёти Эрон, хусусан, давраи нави ташаккулу таҳаввули он мусоидат карда 
метавонанд. Натиҷаҳои бадастомада ва равишҳои пажуҳишии муҳаққиқро 
дар ҷараёни таҳқиқи масъалаҳои ҳамгун ва эҷодиёти дигар шоирон низ 
метавон истифода бурд.

Арзиши амалии диссертатсия дар он зоҳир меёбад, ки маводи дар 
рисола фароҳамомада ва натиҷаҳои таҳқиқро метавон ҳангоми таҳияи маводи 
таълимй ва омода сохтани китобҳои дарсй аз таърихи адабиёт барои 
факултетҳои филология ва. шарқшиносии муассисаҳои таҳсилоти олии 
Ҷумҳурии Тоҷикистон ва хориҷ, навиштани корҳои таҳқиқотй оид ба 
адабиёти форсӣ, таҳияи корҳои курсй ва таълифи маводи таълимй мавриди 
истифода қарор дод.

Дар ҷараёни таҳлилу баррасии мавзуъ аз афкори назарӣ ва таҷрибаи 
илмии адабиётшиносон ва шарқшиносони ватанию хориҷӣ, аз ҷумла В.Б. 
Кляшторина, Д.С. Комиссаров, С. Николаевская, З.Н. Ворожейкина, Б.М. 
Гусейнов, Р.М. Алиев, А.Г. Гаджиев, М.Я. Яукачева, К. Аминпур, Ш. 
Лангрудй, М. Кадканй, А.А. Ҷаннатй, А. Зарринқӯб, Я. Ориянпур, У. Сафар, 
А. Расулов, М.Л. Рейснер, А. Абумаҳмуд, Д. Муҳаммадӣ, А. Дастғайб ва 
дигарон истифода гардида, дастовардҳои илмии онҳо ҳамчун заминаҳои 
назарии таҳқиқ ба кор рафтаанд.

Дар диссертатсия вобаста ба масъалагузориҳои мушаххас аз методҳои 
таърихй-муқоисавй, қиёсию тавсифӣ, татбиқй, таҳлили сабкшиносии шеър ва 
дастовардҳои ҷадиди адабиётшиносии муосири тоҷик ва ҷаҳон истифода 
шудааст.

Аҳаммияти натиҷаҳои бадастовардаи довталаб барои дарёфти 
дараҷаи илмй дар амалия чунин тасдиқ карда мешавад, ки аз баҳсҳои дар 
рисола суратгирифта, натиҷаҳои бадастомада ва равишҳои таҳқиқии 
бакоргирифтаи муаллиф дар раванди ҷустуҷӯҳо ва пажуҳишҳо оид ба шеъри 
форсй ва масоили марбут ба ғазалиёту эҷодиёти Симини Беҳбаҳонӣ метавон 
истифода бурд. Маводи диссертатсия ва хулосаҳои онро зимни навиштани 
мақолаҳо ва таълифоту таҳқиқоти илмӣ оид ба масъалаҳои омӯхтанашудаи 
шеъри форсй, ҳангоми баррасии масъалаҳои алоқаманд ба адабиёти Эрон, 
махсусан, эҷодиёти Симини Беҳбаҳонй ва таъини арзишҳои ҳунарию адабии 
ғазалиёти шоирони дигар мавриди истифода қарор додан мумкин аст.

Баррасии эътимоднокии натиҷаҳои таҳқиқ нишон доданд, ки дар 
таҳқиқи диссертатсионй аз консепсияҳои илмй ва назарии адабиётшиносони 
хориҷию ватанй истифода шудаанд. Дар маҷмуъ, дараҷаи эътимоднокии 
натиҷаҳои таҳқиқ аз дақиқияти маълумот, мутобиқат намудани ҳаҷми маводи 
таҳқиқ, коркарди натиҷаҳои таҳқиқ, ҳаҷми интишорот ва интихоби методҳои 
таҳқиқ бармеояд. Хулоса ва тавсияҳо дар асоси таҳлили илмии натиҷаҳои 
таҳқиқи назарй пешниҳод гардидаанд.

Саҳми шахсии довталаби дарёфти дараҷаи илмиро дараҷаи дарки 
масъалаҳои дар диссертатсия баррасишуда, натиҷаҳо ва хулосаҳои асосии 
кор, муқаррароти ба ҳимоя пешниҳодшуда ва мустақил ифода шудани нуқтаи 
назари ӯ нисбат ба мавзуи таҳқиқ таъйид мекунанд.

Тарҳ, баррасй ва коркарду таҳлили мавзуи диссертатсионй маҳсули 
ҷӯстучӯ ва фаъолияти илмии чандсолаи муаллиф буда, саҳми фардии ӯ дар 
гирдоварй ва таҳқиқи маводи фаровони илмию адабй роҷеъ ба фаъолияти 

эҷодии Симини Беҳбаҳонӣ ва дар ин замина муайян намудани хусусиятҳои 
ғазалиёти шоир мушаххас мешавад.

Муаллиф бо истифода аз равиши илмӣ дар баррасии масъалаҳо, 
пешниҳоди усулҳо, таҳқиқи теъдод ва мундариҷаи ғазалҳои шоир, муайян 
сохтани арзиши адабӣ ва ҳунарии онҳо, ба низом даровардан ва ҷамъбаст 
кардани натиҷаҳои бадастомада, пешниҳоди маълумот ва фароҳам сохтани 
замина барои таҳқиқоти баъдӣ, интихоби мавод ва интишори натиҷаҳои 
таҳқиқ саҳми назаррас дорад.

Дар ҷаласаи шурои диссертатсионии 6D.KOA-020-H назди Донишгоҳи 
миллии Тоҷикистон аз 8-уми феврали соли 2024 дар бораи сазовор донистани 
Амирқулов Нуриддин Амирқулович ба дараҷаи илмии номзади илмҳои 
филологӣ қарор қабул карда шуд.

Ҳангоми гузаронидани овоздиҳии пинҳонӣ дар шурои диссертатсионӣ 
аз 15 нафар аъзои шуро 13 нафар (фармоиши Комиссияи олии 
аттестатсионии назди Президента Ҷумҳурии Тоҷикистон аз 1-уми феврали 
соли 2023, № 19/шд), аз ҷумла 5 нафар докторони илм аз рӯйи ихтисоси 
10.01.01 - Адабиёти тоҷик; равобити адабй иштирок доштанд.

Аз 13 нафар аъзои шурои диссертатсионии дар ҷаласа иштирокдошта 
овоз доданд: тарафдор - 13 нафар, муқобил - нест, бюллетенҳои беэътибор - 
нест.

Раиси шурои диссертатсиони, /о
доктори илмҳои филологӣ, профессор^\^^В^^^/» АИаксудов Бадриддин

Sa О/Котиби илмии шурои диссертатсиониу? & * 1 \ ух
доктори илмҳои филологи

08.02.2024. /■
Сироҷиддини Эмомалй

